ÚTSKRIFT ÚR FUNDAGERÐABÓK
FRÆÐSLURÁÐS HÚNAÞINGS VESTRA

91. fundur.
Miðvikudaginn 31. janúar 2007 kl. 15:00 kom fræðsluráð Húnaþings vestra saman til 91. fundar í fundarsal Félagsheimilisins á Hvammstanga. Mæting samkvæmt undirskriftum.

Dagskrá:

1. Kl. 15:00 Tónlistarskóli, viðræður við skólastjóra tónlistarskóla. 

2. Kl. 15: 30 Leikskóli, Viðræður við leikskólastjóra. 

3. Kl. 16:00 Grunnskóli, viðræður við skólastjóra. 

4. Önnur mál.

Afgreiðslur:

Í upphafi fundarins var lögð fram eftirfarandi bókun frá Elínu Jónu Rósinberg: „Ég undirrituð forfallast á fræðsluráðsfund þann er haldinn verður 31. janúar 2007. Varamaður kemst ekki í minn stað sökum veikinda.“

1) Elínborg Sigurgeirsdóttir, skólastjóri tónlistarskóla mætti til fundarins. Greindi hún fræðsluráði frá  ýmsu er varðar starfsmannamál. Nemendaígildi á vorönn eru 118. Starfsemi tónlistarskóla er með hefðbundnum hætti nú í upphafi árs. Rædd húsnæðismál tónlistarskólans.
2) Leikskólastjóri, Guðrún Lára Magnúsdóttir er mætt til fundarins ásamt fulltrúum starfsmanna og foreldrafélags leikskólans. Guðrún Lára greindi frá skoðun stjórnenda leikskóla- og grunnskóla á sérfræðiþjónustu fyrir skólana. Munu skólastjórar skólanna gera sveitarstjóra nánari grein fyrir skoðun sinni með greinargerð og tillögum. Leikskólastjóri greindi fræðsluráði frá því að eftirspurn  eftir 6 tíma vistun hafi aukist og fara verði betur yfir þau mál. Einnig ræddi leikskólastjóri um mögulega innheimtu fyrir svokallað hálftímagjald. Mikil umræða var um þetta mál og samþykkt var að fresta frekari umræðu til næsta fundar. Formaður fræðsluráðs, Jón Óskar Pétursson lagði fram tillögu um skipan starfshóps sem fjalla skuli um stefnumótun varðandi innra starf leikskóla. Tillögunni fylgdi eftirfarandi greinargerð:  
Greinargerð: Í ljósi þeirra jákvæðu breytinga sem framundan eru á leikskólamálum í Húnaþingi vestra með tilkomu viðbyggingar við Leikskólann Ásgarð þykir undirrituðum ástæða til að leggja til að skipaður verði starfshópur sem fjalla skal um stefnumótun varðandi innra starf leikskólans. Leggur undirritaður til að starfshópinn skipi fulltrúi fræðsluráðs, fulltrúi foreldrafélags leikskólans ásamt leikskólastjóra.  Starfshópurinn skal vinna að mótun skólastefnu leikskólans Ásgarðs ásamt því að vinna tillögur um skilgreiningar á árangursmælikvörðum sem nýtast munu við gerð samhæfðs árangursmats.  Starfshópurinn skal halda fundargerðir og skal fulltrúi fræðsluráðs í hópnum gera fræðsluráði grein fyrir framvindu mála á mánaðarlegum fundum ráðsins. Þá er starfshópnum heimilt að óska sérfræðiálita eftir sem þurfa þykir og að höfðu samráði við sveitarstjóra.  Gert er ráð fyrir að starfshópurinn skili niðurstöðum sínum til fræðsluráðs eigi síðar en 1. júní 2007.
3. Ágúst F. Jakobsson, skólastjóri grunnskóla er mættur til fundarins ásamt fulltrúum starfsmanna og foreldraráðs grunnskóla. Ágúst greindi fræðsluráði frá því sem leikskólastjóri hafði áður gert varðandi sérfræðiþjónustu skólanna. Fræðsluráð fagnar því að þessi mál séu skoðuð heildstætt. Skólastjóri sagði frá því að 20 tölvur í tölvuveri á Laugarbakka hafi verið endurnýjaðar skv. Fjármögnunarleigusamningi til 3 ára við EJS.  Lagðar voru fram niðurstöður samræmdra prófa í 4. og 7. bekk sem fram fóru í október sl. Í 4. bekk eru einkunnir yfir landsmeðaltali í íslensku en lægri í stærðfræði. Í 7. bekk eru einkunnir í bæði íslensku og stærðfræði undir landsmeðaltali.  Skólastjóri kynnti fyrstu drög að starfsáætlun 2007, yfirlit um stefnu og skorkort, mælikvarða, verkefnalista o. fl vegna árangursmælinga. 
4.a) Fræðsluráð felur sveitarstjóra að afla upplýsinga um stöðu viðræðna launanefndar sveitarfélaga við grunnskólakennara.
4.b)  Samþykkt að ræða viðhaldsmál grunnskóla á næsta fundi.

Fundargerð upplesin og samþykkt. Fundi slitið kl. 16:30.

Skúli Þórðarson(sign.),

Jón Óskar Pétursson(sign.),

Gísli Már Arnarson(sign.),

Gunnar Þorgeirsson(sign.),

Guðmundur Ísfeld(sign.).






